
ᒪᓕᒐᓕᐅᖅᑎᒃᑯᑦ ᐊᖏᖅᑐᐃᓐᓇᐅᔪᑦ ᐱᖁᔨᕗᖔᕈᑎᒥᒃ 
ᕿᓄᔪᑦ ᒐᕙᒪᑐᖃᒃᑯᓐᓂᑦ ᐃᓕᓯᒃᑲᓐᓂᖁᔨᓪᓗᑎᒃ ᑮᓇᐅᔭᓂᒃ ᓄᓇᖃᖅᑳᖅᓯᒪᔪᑦ 

 ᒪᒥᓴᕐᓂᕐᒧᑦ ᑮᓇᐅᔭᖃᖅᑎᑦᑎᔨᖏᓐᓂᒃ 
 
ᐃᖃᓗᐃᑦ, ᓄᓇᕗᑦ (ᒫᔾᔨ 18, 2010) - ᓄᓇᕗᒻᒥ ᒪᓕᒐᓕᐅᖅᑎᐅᔪᑦ ᐅᓪᓗᒥ ᐊᖏᖅᑐᐃᓐᓇᐅᖅᑲᐅᔪᑦ 
ᐱᖁᔨᕗᖔᕈᑎᒥᒃ ᕿᓄᓪᓗᑎᒃ ᒐᕙᒪᑐᖃᒃᑯᓐᓄᑦ ᐃᓕᓯᒃᑲᓐᓂᖁᔨᓪᓗᑎᒃ ᑮᓇᐅᔭᓂᒃ ᓄᓇᖃᖅᑳᖅᓯᒪᔪᓄᑦ ᒪᒥᓴᕐᓂᕐᒧᑦ 
ᑮᓇᐅᔭᖃᖅᑎᑦᑎᔨᓂᒃ. 
 
ᐱᖁᔨᕗᖔᕈᑎ ᓴᖅᑭᑕᐅᖅᑲᐅᔪᖅ ᔮᓂ ᓂᖏᐅᖓᓐᒧᑦ, ᒪᓕᒐᓕᐅᖅᑎ ᓇᓄᓕᖕᒧᑦ. 
 
ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ ᐱᖁᔨᕗᖔᕈᑎᒧᑦ, ᒥᔅᑕ ᓂᖏᐅᖓᓐ ᐅᖃᓚᐅᖅᑐᖅ 
ᐃᒪᓐᓇ, “ᒐᕙᒪᑐᖃᒃᑯᑦ ᐃᓕᓴᖅᓯᔭᕆᖃᕐᒪᑕ ᒪᒥᓴᕐᓂᖅ ᐊᑯᓂ ᐃᖏᕐᕋᓂᖃᖃᑦᑕᕐᒪᑦ.  ᐃᓚᖏᓪᓗ ᒪᒥᓴᕐᓂᕐᒧᑦ 
ᐱᓕᕆᔾᔪᑎᐅᔪᑦ ᐱᒋᐊᓕᓵᕐᒪᑕ ᐊᒻᒪ ᐊᒃᓱᐊᓗᒃ ᑕᑯᒃᓴᐅᔪᒥᒃ ᓇᓚᒎᖅᑐᒃᑯᑦ ᐊᒃᑐᐃᓯᒪᓂᖃᖃᑦᑕᒪᑕ.  ᒫᓐᓇ 
ᐃᑲᔪᖅᑐᐃᔾᔪᑎᓂᒃ ᓴᒃᑯᐃᔭᕆᐊᖃᖏᒻᒪᑕ.” 
 
ᐱᖁᔨᕗᖔᕈᑦ ᐊᐃᑉᐱᖅᑕᐅᖅᑲᐅᔪᑦ ᕌᓐ ᐃᓕᐊᑦᒧᑦ, ᒪᓕᒐᓕᐅᖅᑎ ᖁᑦᑎᒃᑐᕐᒧᑦ. 
 
“ᑕᒪᓐᓇ ᐃᖏᕐᕋᕙᓪᓕᐊᓂᖅ ᒪᒥᓴᖅᐸᓪᓕᐊᓂᕐᒧᑦ ᓄᓇᓕᑦᑎᓐᓂ ᐱᒋᐊᖅᓯᒪᓕᖅᑐᖅ.  ᑖᒃᑯᐊ ᑮᓇᐅᔭᑦ ᔭᒐᐃᔭᐅᒃᐸᑕ, 
ᑕᒪᓐᓇ ᐃᖏᕐᕋᓂᖅ ᐊᒻᒪᓗ ᑭᓱᑐᐃᓐᓇᖅ ᐱᒋᐊᖅᑎᑕᐅᓯᒪᔪᑦ ᑕᒪᒃᑯᓄᖓ ᑎᒥᓐᖑᖅᑎᑕᐅᓯᒪᔪᓄᑦ 
ᑭᐱᔭᐅᑲᓪᓚᖕᓂᐊᖅᑐᑦ ᐊᒻᒪᓗ, ᐃᓚᖏᓐᓂ, ᓄᖅᑲᑦᑎᐊᒻᒪᕆᖕᓂᐊᖅᖢᑎᒃ,” ᑕᐃᒪᓐᓇ ᐅᖃᖅᑲᐅᔪᖅ ᒥᔅᑐ ᐃᓕᐊᑦ. 
 
“ᐅᓪᓗᒥ, ᒪᓕᒐᓕᐅᖅᑏᑦ ᐊᑕᐅᓯᐅᓪᓗᑎᒃ ᓂᓪᓕᐊᕗᑦ,” ᑕᐃᒪᓐᓇ ᐅᖃᓚᐅᖅᑐᖅ ᓯᕗᓕᖅᑎ ᐄᕙ ᐋᕆᐊᖅ ᑖᓐᓇ 
ᐱᖁᔨᕗᖔᕈᑦ ᐊᓂᒍᖅᑎᑕᐅᓯᒪᓕᖅᑎᓪᓗᒍ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 

